
488A0DTL050: Transcription of De Circulo Operationum (48800DTL 050)

8 De circulo operationum

8.1 Operabile, operatio, operatum

Declarari possunt per relationes praesuppositionis, resultantiae, transitionis.
Praesupponitur operabile ab operatione (finita). Resultat operatum ex operatione.

Transitur per operationem ex operabili in operatum.

8.2 Operatio identica (seu nulla)

Identica dicitur operatio ubi inter se non differunt operabile et operatum. V.g., additur vel
subtrahitur zero; multiplicatur vel dividitur per unum; differentiatur €. Ubi exsistit
operatio identica, (1) omne operabile statim ut operatum considerari potest, ut sermo sit
solummodo de operationibus et operatis; (2) determinata operatione, etiam determinatur

aliquod operabile, puta, zero, unum, €.

8.3 Operationum coniunctio; series cyclica; operatio directa et inversa

Coniungi dicuntur operationes successivae, ubi operatum, ex priori operatione resultans,
tamquam operabil e a subsequente operatione praesupposi tum adsumitur.

Series operationum coniunctarum dicitur cyclica ubi tota series operationi
identicae aequivalet, seu ubi inter se non differunt primum operabile et ultimum
operatum. Ubi duae operationes coniunctae aequivalent operationi identicae, prior dicitur
directa et dterainversa

Diversimode coniunguntur simultaneae — cf. chordain musica.



116

8.4 Oper ationum compositio; isomor phismus

Non solum coniungi sed et componi dicuntur operationes et operata ubi in singulis
operationibus nullainvenitur identica et in pluribus simul sumptis deest series cyclica

Compositis operationibus correspondent operata similiter composita. Scilicet,
aliud est elementum materiale (operatio, operatum) et aliud est elementum structurale
(ipsa compositio); et quamvis inter se dissimilia sint operationes et operata, similis tamen
est ipsa compositio seu structura quainter se uniuntur tam operationes quam operata.

Quae similitudo, quam isomorphismum nominamus, inveniri potest (1) si inter se
comparantur duae operationum series, (2) s inter se comparantur duae operatorum series,
(3) s inter se comparantur tum operationum series tum operatorum series.

Qui ad talem similitudinem attendit, gradum quendam specificum abstractionis
attingit, quem vocari licet ‘ abstractionem operatoriam.’

Unde provisorie definitur: operatoria est abstractio quae ab operabilibus,
operationibus, et operatis ita abstrahit ut ad solam earum compositionem structuralem
attendat.

Momentum abstractionis operatoriae in eo est ut quis uno quasi intuitu simul
dynamicum et staticum, schematica maximeque concreta considerare possit. Ipsae enim
operationes sunt dynamicae; operata autem statica esse possunt. |psa structura est
schematica, quae tamen in maxime concretis operationibus et operatis discernitur.
Praeterea, per modum unius coniunguntur methodus (compositio operationum) et

obiectum structurale (quasi formale) [compositio operatorum].

8.5 Operationum circuli

Sicut operationes coniungi et componi possunt, ita etiam mutuo se indigent seque
complent. Quae enim operatio tamquam operabile adsumit quod alia operatione operatum
est, et prioribusindigentiis subvenit eiusdemque opus perficit. Circulum operationum
dicimus totalitatem quandam atque quasi synthesin operationum quae coniungi et
componi possunt, mutuo se indigent seque complent.

Criterion ergo circuli ex ratione syntheseos peti potest: ut adsit circulus, ubi
subtracta operatione quadam caeterae quodammodo incompl etae et mancae manent, sed
addita ulteriori quadam operatione etiam aliae addendae sunt; e contra, ut desit circulus,
ubi addita vel subtracta operatione quadam, vel parva omnino efficitur differentia (quia
nondum ad circulum acceditur) vel maxima efficitur (quiaiam habetur circulus
completus).

Secundum mathematicos, est operationum circulus ubi (1) exsistit operatio
identica, (2) singulis operationibus directis adsunt correspondentes inversae, (3) s
operatio A, et operatio B, ad circulum pertinet, etiam coniuncta operatio, AB, ad circulum
pertinet.

Latius quodammodo magisque dynamice concipitur circulus quas equilibrium
guoddam operatorium, in quod tendit evolutio praevia, et in quo fundatur evolutio
subsequens. Quare, [1] fit circulus inquantum operatio operationi accidit, donec circulus
compleatur; [2] perficitur circulusiam exsistens inquantum operationes iam exercitae
paulo mutantur ut novis operabilibus paul o diversis adaptentur; [3] integrantur circuli
quatenus iam exsistentes et diversi guodammodo coal escunt ut unus oriatur circulus
maior, efficacior, perfectior; [4] specializantur circuli quatenus circulus operationum

maior in duos, vel plures, quasi sub-circulos dividitur.

8.6 Habitus operatorius

Cum de ratione compositionis est ut operatio operationi succedat, totus quidam
operationum circulus non simul exercetur actu. Quare, ne abstracta sit cogitatio de
circulis, ex actu ad potentiam transeundum est.

Et passive quidem potentia ad circulum operationum in operabilibus invenitur;
active autem in principiis vel quae operantur vel quibus fiunt operationes, et quidem
prompte, facile, delectabiliter, opportune, et similia pro rerum diversitate et natura.

Notate non idem prorsus hunc habitum operatorium et quem Scholastici nominant
habitum operativum. Operativus enim habitus in una quadem et determinata potentia
subiectatur, puta, in intellectu, in voluntate, in irascibili vel concupiscibili. Operatorius
autem habitus in multis simul potentiis subiectari potest, uti in artibus conspicitur quibus
totus homo occupatur tam secundum corpus quam secundum animam, vel etiam in multis
simul hominibus subiectatur, uti in operationibus manifestum est quae instituta socialia et
culturalia supponunt atque actuant.

Exercentur habitus operatorii, aii quidem sine ulla cognitione, et aii cum
cognitione et quodammodo per cognitionem. Hi ulterius dividuntur prout tantummodo in
actu exercito cognoscuntur vel etiam in actu signato per reflexionem quandam
innotescunt. Qui sine cognitione exercentur, naturales dici possunt. Qui per cognitionem
sed tantummodo in actu exercito fiunt, impliciti seu latentes seu inconscii dicuntur.
Quorum cognitio ad actum signatum pervenit, iam expliciti vel conscii sunt.

Sicut ipse operationum circulus fieri, perfici, integrari, specializari dicitur, ita
etiam habitus operatorius acquiritur, perficitur, integratur, specializatur. Habitus enim
operatorius est principium activum relate ad circulum operationum. Praeterea, sicut ipse
habitus potest esse naturalis vel implicitus vel explicitus, ita etiam habitus acquisitio,

perfectio, integratio, speciaizatio.

8.7 Operatorum systema

Operationum circulus, sicut ad habitum operatorium tamguam ad principium respicit, ita
ad systema operatorum tamquam terminus vel etiam finem comparatur.

Tot enim diversa operata ex uno eodemque operationum circulo oriri possunt quot
sunt diversae combinationes quibus operationes diversae componi possunt, quot sunt
diversae permutationes quibus ipsae combinationes variantur, quot ulterius diversafiunt
operata ex repetitione eiusdem vel operationis vel combinationis vel permutationis, etc.

Quae tamen quantumvis magna operatorum possi bilium multitudo ita sibi
cohaeret ut systema recte nominetur. Supposito enim habitu operatorio vel naturali vel
implicito, statim effici potest quodlibet ex operatis possibilibus. Supposito autem habitu
explicito, (1) statim reduci potest quodlibet operatum in operationes quibus efficitur, et
(2) mediante ipso operationum circulo, ad quodlibet aliud in systemate operatum certis
relationibus referri potest.

Quibus perspectis, sub novo magisque fundamentali aspectu revelatur virtus
abstractionis operatoriae. Primum enim et antea consideratum huius abstractionis gradum
attendere recolimus ad structuram secundum quod componuntur sive operationes sive
operata. Sed cum iam ad habitum, circulum, systema perventum sit, ad nucleum unde
omnes structurae derivantur attingimus. Nam ipsae relationes internae quibus operationes
inter se referuntur, eaedem sunt quae in variis combinationibus, permutationibus, et
repetitionibus componuntur ut concretae operationes concretaque operata habeantur.

Qui tamen abstractionis modus minime a concreto rerum processu exsulat, s
quidem ipsi habitus, ipsi circuli, ipsa systemata fiunt et perficiuntur, integrantur et

specializantur.

[8.8] De unitate et divisione scientiarum



120

1 Ea quaeritur scientiarum divisio quae adeo non obscuret ut potius illuminet earum
unitatem.

2 Scientiam dicimus habitum operatorium cognoscitivum explicitum.

Habitus: principium proximum ad operationes omnes cuiusdam circuli eliciendas,
unde et operata formant systema.

Operatorius. non ergo operativus; et ideo non necessario in una quadam potentia
subiectatur vel in uno quodam operante. Ita scientia non in solo intellectu necessario est
sed etiam in sensu et memoria sensitiva, imo et in voluntate quae methodum eligit
eamque fideliter sequitur. Praeterea, scientia esse potest quae tanta est ut totain unius
hominis mente non contineatur.

Cognoscitivus: cuius operata sunt cognita, et operabilia cognoscibilia.

Explicitus: ipse habitus, circulus, systemain actu signato cognoscitur; et ideo
excluditur illa cognitio (intelligentia vulgaris, sensus communis) quae in omni actu
humano habetur.

3 Primam et fundamentalem credimus divisionem quae inter scientias
coordinativas et coordinatas distinguit.

Coordinativae scientiae sunt explicitae ratione sui: scilicet, ideo in eisin actu
signato cognoscuntur habitus, circuli, systemata quiaipsae tamguam de obiectis tractant
habitus, circulos, systemata.

Coordinatae scientiae sunt explicitae ratione alterius: ipsae enim tractant de rebus,
puta, de mineralibus, plantis, animalibus, hominibus, angelis, Deo; et tameniniisin actu
signato cognoscuntur habitus, circuli, systemata, inquantum a scientiis coordinativis

regulantur.

[8.9] Utrum operationes dial ecticae Hegelianae circulum forment

Dubium non est circulos circulorum per hanc dialecticam intendi: vide diagramma apud
H. Leisegang, Denkformen, Berlin, 19512, pp. 164-66.

Qui tamen circulorum circuli magis operata respiciunt quam ipsas operationes. At
Ipsas operationes circulum formare constat, tum ex effectu si quidem circul us operatorum
operationum circulationem supponit, tum etiam ex ipsis operationibus in se consideratis,
si quidem contraponere ex operatione ponendi necessario oriri censetur, et ex his duabus
pari necessitate habetur Erheben, quod novae positioni aequivalet ideogque in aliam

contrapositionem conducit, etc., donec constituantur logica, natura, atque spiritus.

[8.10] Utrumalii exsistant operationum circuli praeter eos ab Hegel excogitatos

Constat multos et alios exsistere operationum circulos qui neque ab Hegel excogitati sunt
neque ad circulos Hegelianos reducuntur.

Puta, mathematicam theoriam circulorum (Group Theory, Théorie des groupes,
Gruppentheorie). Etiam evolutionem operationum in infantibus et pueris a Jean Piaget
descriptam. Etiam circulum operationum experiendi, intelligendi, iudicandi elusdemque

evolutionem in opere Insight descriptam.

[8.11] Utrumipsi circuli ab Hegel propositi exsistant

Fieri potest ut aliquid guodammodo simile in hoc illove casu inveniatur. Sed generalitas,
totalitas, exclusivitas quae ad dialecticam Hegelianam pertinet deneganda esse videtur;
imo, nemo fere est hodie qui tertiam quandam partem operis Hegeliani, nempe,

philosophiam naturae, acceptare vel defendere velit.



